
Il Grischun en il maximum da l’ultim temp da glatsch, 22 000 a.C.

Mantegnair – examinar – intermediar

L’archeologia perscrutescha l’istorgia e la vita da generaziuns da pli baud. Ella gida ils umans d’encleger lur 

passà e lur derivanza e da concepir lur futur. 

Il servetsch archeologic dal Grischun inventarisescha e protegia dapi l’onn 1967 ils lieus da chat ed ils chats dal 

chantun periclitads.  El fa exchavaziuns ed è responsabel per ina conservaziun, per in deposit e per in’archivaziun 

moderna da chats e da documentaziuns. El intermediescha ils resultats en moda fitg variada a la populaziun ed a 

la scienza e stgaffescha uschia ina conscienza per il ritg patrimoni cultural da noss chantun.

  

Amt für Kultur Kanton Graubünden  Archäologischer Dienst  Servetsch archeologic  Servizio archeologico

Loëstrasse 26  CH-7001 Chur  Tel. +41(0)81 257 48 50  info@adg.gr.ch  www.archaeologie.gr.ch

Nagins fastizs ... da mamuts e dad umans da Neandertal!

Il paleolitic, er numnà temp da crap tempriv, è lunschor l’epoca la 

pli lunga da l’istorgia da l’umanitad. A quest temp appartegnan las 

periodas fraidas cun ils umans da Neandertal e cun il homo sapi-

ens. Il Grischun però era cuvrì per gronda part da glatschers. Ils 

umans da quel temp vivevan sco chatschaders e sco rimnadras e 

fabritgavan armas ed iseglia or da craps, d’oss, da cornas e da lain. 

Er ils cumenzaments da l’art e las picturas muralas en cuvels fan 

part d’ina perioda pli giuvna da questa epoca. Il creschament repetì 

dals glatschers vegn ad esser il motiv ch’ins n’ha fatg fin ussa 

anc nagins chats paleolitics en il Grischun. Quels fissan da spetgar 

oravant tut en cuvels che sa chattan aut si en las muntognas sco 

ch’in lieu da chat en la Val Tamina (SG) mussa.

